
Cando as unidades administrativas non teñan forma de facer as comprobacións e verificacións de datos como establece o apartado 
4.1. da norma cuarta, requirirán documentación cando precisen comprobar a veracidade dos datos ou corrixir os datos que consten 
no seu poder. 
 
O estudantado presentará a documentación relativa á matrícula: 

- No mesmo momento de realizar a matrícula no seu portal académico 
- Nas áreas académicas de grao: 

o antes do 30 de setembro  para o estudantado que se matricule nos meses de xullo, agosto e setembro  
o 10 días naturais dende a formalización de matrícula para o estudantado que se matricula en datas posteriores 
o No mesmo momento para o estudantado que ten que matricularse presencialmente no centro 

 
A continuación relaciónanse os casos nos que será obrigatorio presentar documentación  e nos que a súa falta será motivo de 
morosidade non económica que supón a limitación de xeito cautelar de dereitos tales como o acceso á secretaría virtual, a expedición 
de certificacións e títulos, a tramitación de solicitudes de matrícula fóra de prazo, anulación e modificación de matrícula, traslados, 
formalización de matrículas en cursos posteriores ou calquera outro relacionado co expediente. 
 
Matrículas formalizadas logo de ter unha admisión polo procedemento CiUG (1.1) 

• Xustificante de ter solicitado o traslado do expediente das probas de acceso á universidade salvo que estean superadas no 
sistema universitario galego ou na UNED. A falta deste documento será motivo de bloqueo de matrícula. 

• Quen superase as probas (ou titulación equivalente) en cursos anteriores, presentará declaración responsable de non terse 
matriculado anteriormente noutra titulación universitaria ou pola contra, xustificante de ter solicitado o traslado do 
expediente da universidade de orixe. A falta deste documento será motivo de bloqueo de matrícula. 

• Quen se matricule cun documento que non sexa un DNI ou NIE deberá presentar copia de dito documento. A falta deste 
documento será motivo de bloqueo de matrícula. 

• Quen acceda con estudos cursados conforme a un sistema educativo estranxeiro, deberá presentar a credencial definitiva de 
homologación expedida polo órgano competente salvo que as unidades administrativas poidan obter ese documento a través 
dos LERD ou UNEDasiss.  A falta deste documento será motivo de bloqueo de matrícula. Quen non posúa a credencial de 
homologación deberá demostrar que ten solicitada a homologación no organismo correspondente e unha vez emitida a 
definitiva deberá entregala no centro. Neste último caso a non presentación da credencial definitiva poderá supoñer a 
incoación de oficio de bloqueo ou procedemento de anulación total de matrícula.  

 
Matrículas formalizadas logo de ter unha admisión por recoñecemento de créditos, 

 
No caso de proceder doutra universidade española (1.3.1) 
• Resgardo de ter aboados os dereitos de traslado do expediente da universidade de orixe. A falta deste documento será motivo 

de bloqueo de matrícula. 
 
No caso de proceder de sistemas educativos doutros países (1.3.2) 
• No caso de non posuír DNI ou NIE, presentarase fotocopia do pasaporte. 
• Non se esixe ningún tipo de legalización para documentos expedidos en Estados membros da Unión Europea ou signatarios 

do Acordo sobre o Espazo Económico Europeo. Igualmente, exímense de legalización os documentos expedidos por Suíza, 
por acordo bilateral coa Unión Europea. 

• O resto do alumnado estranxeiro, dependendo do país de orixe, no momento da formalización da matrícula presentará a 
certificación académica legalizada por vía diplomática nas embaixadas ou consulados de España e co visto e prace do 
Ministerio de Asuntos Exteriores de España ou documentos selados coa Apostilla de La Haya que, non precisan outra 
legalización diplomática ou consular. 

 
Para quen se matricule logo de ter unha admisión para realizar os RFC (1.8) 

• No caso de non posuír DNI ou NIE, presentarase fotocopia do pasaporte. 
• Resolución definitiva do ministerio para o seu cotexo pola unidade administrativa. 

 
 
 
 

https://unedasiss.uned.es/home
https://www.educacionyfp.gob.es/mc/convalidacion-homologacion/cuestiones-generales/legalizacion.html
https://www.mjusticia.gob.es/es/ciudadania/tramites/legalizacion-unica-apostilla

Para quen se matricule nunha titulación que esixa unha acreditación de lingua inglesa: 
• Certificación do nivel de inglés esixido (a falta da acreditación, cando sexa un requisito para a admisión, suporá incoar de 

oficio o procedemento de anulación total de matrícula) 
 
Para quen solicite simultanear estudos universitarios oficiais (só para solicitantes que proveñen doutras universidades) 

• Certificado académico oficial  
• Xustificante de matrícula do curso académico para o que solicita a simultaneidade 


